
Ouervergadering  
Donderdag, 23 Januarie 2025 om 18:00 in die skoolsaal. 

Hierdie is ‘n baie belangrike ouervergadering en ons sal graag elke gesin se ouers daar wil hê, ook ouers 
wat reeds ‘n kleuter in die kleuterskool gehad het.  

Géén kinders in die saal tydens die vergadering nie asseblief, daar sal studente-toesig vir ons kleuters by die 
kleuterskool wees indien u dit benodig.  

Ouer boeties en sussies kan ongelukkig nie ook by die kleuterskool geakkommodeer word nie, maar daar sal 
‘n student buite die saal geplaas word vir laerskool kinders wat buite die saal vir u moet wag.                               
Belangrike Tjokkie inligting en reëls word tydens die Ouervergadering aan u deurgegee. 

Parkeer asseblief sovêr moontlik in Rossstraat of ander nabye strate waar sekuriteit  gereël is, verkieslik nie in Paul Krugerlaan nie. 

Die kleuters ontvang vandag hul splinternuwe Tjokkie waterbottels!  Baie dankie aan Zander se mamma, 

Simoné Labuschagné, wat dit vir ons bekostigbaar verskaf het. 

Leer u kleuter hierdie week om soggens sy/haar waterbottel in die waterbottel rak te sit en die                     

middagkos en koeldrank yskas.

Skoolfooie 

Skoolfooie word per jaar deur die Beheerliggaam bepaal en word in 11 maandelikse                    
paaiemente verdeel vanaf Januarie tot November. Hiervolgens kan die skool beplan,                    

vooruitgaan en maandelikse verpligtinge nakom.  

Oggendsorg vir 2025 is R1 880.00 p/m en Voldagsorg is R2 610.00 p/m. 

Baie dankie dat u hierdie verpligting rakende u kleuter met verantwoordelikheid                       
opneem en reeds Januarie se skoolfooie vereffen het. 

 Buitemuurs 

Privaat buitemuurse aktiwiteite word namiddae by die               
kleuterskool aangebied. Ons stuur vandag pamflette van 
die aktiwiteite in die briewesak saam huistoe. 

Uitstallings en meer inligting sal op die ouervergadering 
beskikbaar wees. 

Inskrywings wat nie aanlyn is nie kan by die kantoor 
ingedien word tot 7 Februarie. 

Buitemuurs begin op Maandag 27 Januarie.  

Sien die rooster hierby aangeheg. 

 

Doelwitte van die kwartaal – Gr R 

Ons gee elke kwartaal ‘n paar doelwitte vir Gr R aan 
u deur. Dit behels kennis en vaardighede waarmee 

u u kleuter tuis kan help.  Tjokkie kleuters ontvang 

nog nie daagliks huiswerk nie, maar kleuters wat 

tuis aandag kry vorder vining op skool. 

Baie dankie vir u hulp! 



 


